
Shivapujanamahima

ஶிவபூஜநமஹிமா

ஶிவபூஜநமுத்க்ரு’ஷ்டம் ஸர்வஸித்³தி⁴ப்ரதா³யகம் ।
ததே³வ ந க்ரு’தம் தஸ்ய ஜந்ம தாவந்நிரர்த²கம் ॥ 17॥
ஶிவப்ரஸாத³லப்³தா⁴நி த⁴நதா⁴ந்யாதி³காந்யத: ।
தைரர்சநம் மஹேஶஸ்ய க்ரு’த்வா முக்திமவாப்நுயாத் ॥ 18॥
ததீ³யமேவ த³த்வாபி தஸ்மை பா⁴க்³யமநுத்தமம் ।
ப்ராத்⁴யமித்யேவ யத்நேந கர்தவ்யம் ஶிவபூஜநம் ॥ 19॥
விநா ந புண்யபுஞ்ஜேந ப⁴க்திர்ம்ரு’த்யுஞ்ஜயார்சநே ।
அத: புண்யாத்மநா நித்யம் கர்தவ்யம் ஶிவபூஜநம் ॥ 20॥
ஶிவார்சநேந விஜ்ஞேய: புண்யவாநிதி மாநவ: ।
தத³பா⁴வேந விஜ்ஞேயோ மஹாபாதகவாநிதி ॥ 21॥
அத:ஸ தூ³ரதஸ்த்யாஜ்யோ யோ நார்சயதி ஶங்கரம் ।
தத்ஸம்யோகா³பி⁴லாபாத்³யைர்மாநவ: பாபவாந் ப⁴வேத் ॥ 22॥
யேந கேநாபி ரூபேண ஶரீரம் ப்ராப்ய மாநவ: ।
ஶிவார்சநபரோ பூ⁴யாத் ஸ பூ⁴ய: புண்யவாந் ப⁴வேத் ॥ 23॥
ஶிவார்சநபரோ மர்த்ய: ப்ரணத:ஸம்ஸ்துத:ஸ்ம்ரு’த: ।
ஹரத்யகா⁴ந்யநந்தாநி கோ⁴ராணி விவிதா⁴ந்யபி ॥ 24॥
கோ⁴ரபாபவநஸ்யாயம் குடா²ர: ஶங்கரார்சக: ।
அத:ஸர்வப்ரயத்நைஶ்ச கர்தவ்யம் ஶிவபூஜநம் ॥ 25॥
அத: பரம் த்வயோந்மாத:³ பரித்யாஜ்ய: ப்ரயத்நத: ।
ஶிவபூஜாம் குரு ப்ரீத்யா தவ முக்திர்ப⁴விஷ்யதி ॥ 26॥
ஶரீரம் ஶிவபூஜாயை யௌவநே த³க்ஷமித்யத: ।
ப்ரயத்நேந மஹாதே³வம் பூஜயஸ்வ யதோ²சிதம் ॥ 27॥
ஸ்நாநம் குரு ப்ரயத்நேந ஶிவகுண்டே³ ஶிவோத³கே ।

உத்³தூ⁴ல்ய ப⁴ஸ்மநாங்கா³நி த்ரிபுண்ட்³ர ச ப்ரயத்நத:॥ 28॥
ஶிரோலலாடவக்ஷ:ஸு ஸ்கந்தே⁴ ச மணிப³ந்த⁴நே ।
கூர்பரே நாபி⁴தே³ஶேச பார்ஶ்வயோர்க³ண்ட³மண்ட³லே ॥ 29॥
ஊருப்ரதே³ஶே கு³ல்பே²ச த்ரிபுண்ட்³ரம் தா⁴ரயேந்முஹு: ।
ருத்³ராக்ஷதா⁴ரணம் கார்யம் த்³வாத்ரிம்ஶத் கண்ட²மாலயா ॥ 30॥
ஶிகா²யாமேகமேவ ஸ்யாத் த்³விசத்வாரிம்ஶது³த்தமா: ।
ருத்³ராக்ஷா: ஶிரஸா தா⁴ர்யா: கர்ணயோர்த்³வாத³ஶ த்³வயோ:॥ 31॥
ஶதத்ரயம் தூபவீதே பா³ஹ்வோ: ஷோட³ஶ ஷோட³ஶ ।
சதுர்விம்ஶதி ருத்³ராக்ஷா: த்³வயோஸ்து மணிப³ந்த⁴யோ:॥ 32॥
அஷ்டோத்தரஶதைரேவ ருத்³ராக்ஷைர்ஜபமாலிகா ।
தயா பஞ்சாக்ஷரம் ஜப்த்வா ஶைவ: ஶிவமவாப்நுயாத் ॥ 33॥
த்ரிபி⁴ராசமநம் ஸ்த்ரீணாம் பும்ஸாமிவ யதா²விதி⁴ ।
ப⁴வாத்³யைர்நாமபி⁴ர்யத்³வா ஶிவபஞ்சாக்ஷரேண வா ॥ 34॥
பஶ்சாத் குஶாஸநே ஸ்தி²த்வா யத்³வா வ்யாக்⁴ராஜிநாதி³ஷு ।
உத³ங்முக:² ப்ராங்முகோ² வா பூஜயேத்³கி³ரிஜாபதிம் ॥ 35॥
பஞ்சாம்ரு’தாபி⁴ஷேகாத்³யை: கர்பூராதி³ஸமந்விதை: ।
ஜலை: ப²லோத³கைரீஶம் ஆம்ராதி³கரஸைரபி ॥ 36॥
ஶுத்³தோ⁴த³கை: கவோஷ்ணைர்வா ஶீதலைர்வா மநோஹரை: ।
பஶ்சாத் து³கூலவஸநை: பூஜயித்வா ஸதா³ஶிவம் ॥ 37॥
ஸுக³ந்த⁴சந்த³நேநாபி பூஜயேத்³கி³ரிஜாபதிம் ।
பி³ல்வபத்ரைரக்ஷதைஶ்ச ப்ரபு²ல்லகுஸுமைரபி ॥ 38॥
மந்தா³ராதி³ப்ரஸூநாநாம் மாலிகாபி: ⁴ ஸமர்சயேத் ।
பஶ்சாத்³தூ⁴பய தூ⁴பைஶ்ச தீ³பை: கர்பூரஸம்ப⁴வை:॥ 39॥
ஓத³நைராஜ்யஸம்யுக்தை: ஶாகஸூபஸமந்விதை: ।
பரமாந்நைர்க்⁴ரு’தயுதை: ஶர்கராராஶிஸம்யுதை:॥ 40॥
லட்³டு³கைர்வடுகைராஜ்யை:அபூபைர்மண்ட³காதி³பி:⁴ ।
ப⁴க்ஷ்யைர்லேஹ்யேஶ்ச சோஷ்யைஶ்ச பேயைஶ்ச விவிதை⁴ரபி ॥ 41॥

கத³லீநாரிகேலாத்³யை:அபாரை: ப²லமண்ட³லை: ।
இக்ஷுத³ண்டை³ஶ்ச மண்டை³ஶ்ச த³தி⁴க்ஷீரரஸோத்³ப⁴வை:॥ 42॥
த³த்⁴யோத³நைஶ்ச க்ஷீரைஶ்ச த³தி⁴ர்பூரைர்மநோரமை: ।
ஸுக³ந்த⁴ஜலபூரைஶ்ச நவேக்ஷுரஸபூரகை:॥ 43॥
த்³ராக்ஷாராஶிரஸைரேதா லவங்க³பரிவேஷ்டிதை: ।
அந்யைரபி ரஸத்³ரவ்யை: பூஜயித்வா மஹேஶ்வரம் ॥ 44॥
பஶ்சாதா³ப⁴ரணம் த³த்³யாத் ரத்நராஶிவிராஜிதம் ।
புநர்வஸ்த்ராணி ரம்யாணி ரத்நச²த்ராதி³கம் ததா²॥ 45॥
த³ர்பணம் சாரு வ்யஜநம் சாமீகரவிராஜிதம் ।
சாமரம் புஷ்பமாலாஶ்ச பதாகாஶ்ச மநோஹரா:॥ 46॥
தே³யம் கர்பூரதீ³பாநாம் நீராஜநமநுத்தமம் ।
பஶ்சாதா³ஸ்வேத³மீஶாய ப்ரணதோ நர்தநோத்ஸவை:॥ 47॥
ருத்³ராத்⁴யாயாதி³மந்த்ராணாம் ஸ்தோத்ரை: ஶாம்ப⁴வஶோப⁴நை: ।
புண்யை: ஶிவகதா²லாபை: காலோ நேய: ப்ரயத்நத:॥ 48॥
ஏவமாஸாயமீஶார்சா கர்தவ்யா முக்திகாங்க்ஷிபி: ⁴ ।
ஸாயங்காலே விஶேஷேண புந: பூஜாம் ஸமாரபே⁴த் ॥ 49॥
உக்தைநைவ ப்ரகாரேண மோக்ஷத³ம் ஶிவபூஜநம் ।
லிங்க³ரூபிணமீஶாநம் ப்ரதோ³ஷே யஸ்து பஶ்யதி ॥ 50॥
ஸ வம்ஶகோடிஸம்யுக்த: ஶிவலோகம் ப்ரயச்ச²தி ।
ப்³ரஹ்மஹத்யாதி³பாபாநாம் ப்ரலயாய ப்ரஜாயதே ॥ 51॥
॥ இதி ஶிவரஹஸ்யாந்தர்க³தே ஶிவபூஜநமஹிமா ஸம்பூர்ணா ॥
-॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 1 -

யாஜ்ஞவல்க்யஜநகஸம்வாதே³ ராஜபுத்ரேண ராஜபத்ந்யுபதே³ஶவர்ணநம் । 17-51॥

